
				এই পাতাটির মুদ্রণ সংশোধন করা প্রয়োজন। 
હરર . वैउिशनिक श्र्द्धि ।
দিগের কোনরূপ সন্ধান না পাইয়া কটক অভিমুখে অগ্রসর হন, এবং মহারাষ্ট্ৰীয়দিগের সাহায্যকারী সারন্দাজ খাঁ প্ৰভৃতির নিকট হইতে বরাবতী দুর্গ অধিকার করিয়া লন । তাহার পর তিনি কোন সুদক্ষ কৰ্ম্মচারীর প্রতি কটকের ভার অর্পণ করিয়া মুর্শিদাবাদ অভিমুখে অগ্রসর হন। বালেশ্বর । বন্দরে উপস্থিত হইলে সংবাদ আসিল যে, মীর হাবিব ও মহারাষ্ট্ৰীয়ের কটকে উপস্থিত হইয়া উক্ত কৰ্ম্মচারীকে আহত ও বন্দী করিয়া কটক অধিকার করিয়াছে। সে সময়ে বর্ষ উপস্থিত হওয়ায় নবাব আর কটকে প্ৰত্যাবৃত্ত না হইয়া মুর্শিদাবাদেই চলিয়া আসেন।
উড়িষ্যায়। মীর হাবিবের ও মহারাষ্ট্রীয়দিগের অত্যাচার বৰ্দ্ধিত হইতেছে দেখিয়া নবাব পুনর্বার উড়িষ্যাভিমুখে অগ্রসর হন। তিনি কাটোয়া ও বৰ্দ্ধমান অতিক্ৰম করিয়া মেদিনীপুরে উপস্থিত হইয়াছিলেন, ও সিরাজউদ্দৌলাকে মহারাষ্ট্ৰীয়দিগের পশ্চাদ্ধাবন করিতে আদেশ দেন। সিরাজউদ্দৌলা তাহাদিগকে বিতাড়িত করিয়া বালেশ্বর বন্দরে উপনীত হন। তাহার পর সিরাজউদ্দৌলা মেদিনীপুরে আগমন করেন। তঁহাদের মেদিনীপুর অবস্থান কালে এইরূপ ংবাদ প্রচারিত হয় যে, মহারাষ্ট্ৰীয়েরা পাৰ্বত্য পথ দিয়া মুর্শিদাবাদ অভিমুখে অগ্রসর হইতেছে। নবাব তাহা শ্রবণ করিয়া মেদিনীপুর হইতে মুর্শিদাবাদ যাত্রা করেন। তিনি বৰ্দ্ধমানে উপস্থিত হইয়া পরে তথা হইতে পাৰ্বত্য প্রদেশে মহারাষ্ট্রীয়দিগের অনুসরণ করিলে তাহারা আবার মেদিনীপুরের অভিমুখে গমন করে। নবাব বৰ্দ্ধমানে পুনৰ্ব্বার উপস্থিত হইয়া সিরাজউদৌলাকে মুর্শিদাবাদে প্রেরণা করিয়া স্বয়ং মেদিনীপুরের দিকে অগ্রসর হন।
সিরাজউদৌলা মুর্শিদাবাদে উপস্থিত হইয়া মেহেদিনেসার খাঁ নামক এক ব্যক্তির প্ররোচনায় উত্তেজিত হইয়া উঠেন। সিরাজের পিতা জৈনুদ্দীন আহম্মদের মৃত্যুর পর নবাব সিরাজকেই পাটনা বা আজিমাবাদ প্রদেশের শাসনকৰ্ত্তা নিযুক্ত করিয়াছিলেন। কিন্তু রাজা জানকীরাম তাহার সহকারী নিযুক্ত হন। প্ৰকৃত প্ৰস্তারে জানকীরামই পাটনা শাসন করিতেন। মেহেদিনেসার সিরাজকে স্বয়ং পাটনা শাসনের ভার লইবার জন্য উত্তেজিত

